
Ricardo Martínez
Conde acaba de pu-
blicar un libro dis-

creto, Occitania. Segue o
noso autor o cami-
ño da máxima
discreción, da
ausencia de
ruído. Isto
comprobára-
molo xa en
obras Orballo
nas camelias
(1993) e A núa
lentitude (2001).
Xa sabe o noso
avisado lector
que a composi-
ción xaponesa
do haiku obede-
ce a un canon de
tres versos e a
afán esencializa-
dor. Trátase dun
xigantesco esfor-
zo de intensidade
ao reducir a tres
versos todo o cú-
mulo de senti-
mentos que lle
provoca a con-
templación dunha
realidade súbita. Esa
contemplalción conmó-
veo e transpórtao. Igual
que os xaponeses traba-
llan o xardín como un mi-
crocosmo da inmensidade
natural, así o poeta traba-
lla no poema, co refina-

mento
da forma
simple, aparentemente
sinxela, para o converter

nun microcosmo
da inmensidade da
vida.

Poesía suspendida
por fíos racionais
que a atan ao ceo da
memoria e á terra
do corazón para ex-
presar a forza dun
razoamento ou a
violencia dun dese-
xo. O haiku tivo an-
tigos cultivadores na
historia das nosas le-
tras, como o proprio
Martínez Conde si-
nala no seu prólogo,
en Álvaro Cunqueiro
(que é Mar ao norde
senón un conxunto
de líricas ilumina-
cións da paisaxe?).

Neste libro o poeta
contempla a nature-

za tratándoa de desentra-
ñar até tal extremo que
acaba identificándose con
ela e, entón, acaba desco-
ñecendo os límites do seu
proprio ser: “Nos piñei-

ros/garda o segredo/Eles
son eu.”

O artista atopa nas pro-
fundidades de si mesmo o
sentimento que cre atopar
na visión da natureza. Ou,
dito noutras palabras, a
natureza está mostrando
sentimentalmente o que o
artista está sentindo nese
momento. A iso chámase
poesía da comuñón. Ve-
xamos este exemplo: “A
choiva/tamén soñou un
día./Agora láiase.”

Utilizando constatemente
o procedecmento da per-
sonalización, a chuvia ta-
mén desexou algo que
perdeu ou que non conse-
guiu. O acto de pingar é o
pranto da chuvia pola de-
silusión do perdido. A
chuvia chora por si mes-
ma, molladamente.

Como vemos, todos os
poemas de Martínez Con-
de repiten o retrato dunha
paisaxe que fala, que vive
e que desexa. Natureza
comprida en breves cáp-
sulas verbais, o haiku.

Este ano que xa vén rematando foi especialmente fecun-
do en homenaxes para Bernardino Graña, e así xa no
mes de febreiro na oitava edición do Salón do Libro In-

fantil e Xuvenil de Pontevedra fora loado o poeta, e máis re-
centemente, no mes de novembro a Asociación Cultural “A
Cepa” de Cangas organizoulle unha homenaxe no concello
do Morrazo durante tres días co gallo do seu setenta e cinco
aniversario. Formaron estas xornadas actos como unha cea
de confraternidade, un concerto de corais da bisbarra, a es-
trea da obra teatral O galo kikiriko e os seus amigos, dirixida
aos máis novos, e para rematar un gran concerto e recital
poético.

Froito desa homenaxe é tamén este volume editado por Xe-
rais coa colaboración do concello de Cangas. Trátase dunha
obra divulgativa accesible para todos os públicos que nos
achega tanto á persoa como á obra desde o cariño e a admi-
ración.

Garantía da bondade das páxinas xa a atopamos no coordi-
nador. Héitor Mera, profesor e crítico literario, ao que pode-
mos ler periodica-
mente nas páxi-
nas deste xornal,
ten publicados
varios volumes
sobre a obra do
homenaxeado e
dedica a súa tese
de doutoramento
á análise da súa
obra, de tal xeito
que podemos di-
cir que estamos
perante o máis ca-
pacitado analista
da obra de Ber-
nardino Graña.

En primeiro lugar
atopamos no texto
once pequenas
achegas ensaísticas
tanto ao autor co-
mo á súa obra (a
relación coa músi-
ca, a última novela,
a teatralidade...),
como o texto de
Anxo Angueira, zarra-
picadas de fotografías da
súa vida. A continuación Carlos
Solla, Elvira Ribeiro Tobío, Lucía No-
vás e Xoán Xosé Abella ofrécennos cadansúa
composición poética dedicada ao poeta do mar,
entre elas salienta pola súa orixinalidade o Centón bernardi-
niano de Elvira Ribeiro Tobío, creado mediante a combina-
ción de versos do propio poeta. E como remate aprópianse
das páxinas as creacións plásticas de Fran Herbello e Camilo
Caamaño centradas no erotismo e no mar.

Mais as homenaxes non nos deben facer pensar nun escritor
retirado do labor creativo, ben ao contrario, no futuro próxi-
mo xa están anunciadas novas obras de Bernardino Graña
das que poderemos gozar, entre elas o título Acendede as al-
menaras que será editado por Xerais no vindeiro ano.

Para rematar trasladámoslle os nosos parabéns ao autor pola
súa contribución á nosa literatura e tamén á asociación cul-
tural “A Cepa” de Cangas, pois este tipo de obras son espe-
cialmente útiles para crear no público unha visión xenérica
dos autores desde un punto de vista diferente e máis huma-
no que convida a achegarse logo a súa obra para quen aínda
non os lese.

VV. AA., Bernardino Graña. Homenaxe no 75 aniversario
(Ed. Héitor Mera), Ed. Xerais, Vigo, 2007, 100 páxinas

Con Nacionalismo cí-
vico, Xosé M. Ma-
ceira achega ao

gran público un intere-
sante estudo sobre o
contributo da Ir-
mandade da Fala
da Coruña, desde a
intrahistoria ao
tardofranquismo, a
través dun análise
en detalle de tres
dos seus principais
fundadores: Antón
Villar Ponte, Ma-
nuel Lugrís Freire e
Leandro Carré Al-
varellos. Así, ade-
mais de subliñar a
coherencia desa li-
ña evolutiva, o no-
so autor busca ex-
plicar a evolución
do galeguismo dos
anos vinte, nun
momento crucial
da súa existencia.

Na consolidación
das Irmandades e
aínda na expansión
do galeguismo albís-
case unha crecente con-
troversia. A identidade
creouse desde unha plura-
lidade ideolóxica na que
se aprezan dúas orienta-
cións –a coruñesa e a ou-
rensá- entre as cales xorde
unha rivalidade que devén
en confrontación pública,
e que o noso autor estuda

c o a
f inal i-
dade de
aclarar os efec-
tos da escisión na-
cionalista na segunda dé-
cada do século pasado. As
feridas mal supuradas, en-

cubertas pos-
teriormente
pola recons-
trución cul-
tural da déca-
da dos cin-
cuenta, se-
guen vixentes.
Os silencios
interesados e
os intentos de
agochar o de-
bate foron un-
ha constante
no espazo gale-
guista. De aí,
daquela, que as
análises máis
novidosas pro-
cedan dunha
nova xerazón de
estudosos -entre
os cales, sen dú-
bida, está Xosé
M. Maceira-
afastados de con-
dicionantes pre-

vios, os cales se es-
forzan por construír un

discurso do galeguismo
total ao tempo que revisan
os ideoloxemas culturais
mediatizados pola inter-
pretación tradicional.

Como o noso autor indi-
ca, a súa investigación
busca subliñar o contri-
buto dos coruñeses á
construción dun nacio-
nalismo cívico, social e
progresista nunha xeira
na que tivo un protago-
nismo relevante Leandro
Carré, -o único daquel
egrexio trío inicial que
percorreu a maior parte
do século XX- a través
de quen é posible dese-
ñar a evolución ideoló-
xica do grupo e estable-
cer un contraste valora-
tivo.

Estamos, pois, diante dun
rigoroso exercicio de in-
vestigación histórica no
cal Xosé Manuel Maceira
utiliza un importante nú-
mero de documentos iné-
ditos que aportan un va-
lor engadido. En definiti-
va, un estudo interdisci-
plinar, onde a revisión de
certas claves nacionalistas
e a utilización das fontes
axeitadas fornecen unha,
tan precisa como anova-
da, interpretación cívica e
cultural do galeguismo
da centuria pasada.

